1 TESALONICENSES
Nacharam hésap Pabloou

TesalOnicapienag p'a deepxiitarr

Chi p'adtarr.  Mag carta Pabloouta p'djim.
Hirua carta p'amatarr k'apan t'anam hee chamag
nacharam carta TesalOnicapienag deepaitarrta
tagam Kk'daija nacha p'ajimj0o sim.

Chija k'aan hat'eeta p'aji Pabloou
TesalOnicapienag maach  peerdaajem  hiek
jawaan maawai hirua jaau narram K'Ochk'abam
k'aan pOoma t'anaajim haajem (Hch. 17:1-
9).  TesalOnicapien hircha judionaan k'abam
k'aan hajieb mama, Pabloou jaau narram
hiirwi hiu k'apanaam k'aanauta hik'ajierram
haajem. Mama hichab hdaur k'aan judionaan
haig narr Kk'aanau mag Pabloou jajaauk'am
hiirwi hamach heem k'aanaupa jlirram k'aanau
hik'ap'd t'anam hoobaawai, warag Pablo diita
meeurrk'a p'Obaadéwi warre hamach p'Obor
heemua jarpiijierram hanaaba. Maimua mawia
Corinto barbaimaawai jiirr Timoteo Tesalonicaag
pAijim haajem, mam chi hik'a durrarr k'aandam
wawimamua ham Kk'Tir honee hapimk'Tir. Hirua
k'ap'a siejim, mamaam Kk'aan dai chi hik'aba nam
k'aan garmua k'aigha nam (2:14; 3:1-5). Maimua
Timoteo béewi hiu hamachdéu hik'atarr hiek
gaai hagt'a huba nam ha jaaubaicheewaita Pablo

honeeubaadéwi mag nacharam carta hamag
deepiijim haajem, hich mag hamach narrjo
hogdaba wénarrapi jaaupdaig (3:6-7).

K'an jawaag haji. Mag hésap gaaipai ham Kkir
honee hiek'anaa, ham k'a K'dsi simja jaaunaa,
warag nem Kk'ir pogk'e jaaumamua ham wawi
sim, jdga naaju haai na ha k'ap hamk'Tir (4:1-12;
5:12-22). Deeu Cristo béeju hanam hamau Kk'irju
namja Pabloou k'ap'a siejim. Hamau hajap'a k'ap'a
ham Kk'dsi naajim haajem, jdga haju Héwandamau
Cristo hiek hik'a nam hee mee nam k'aan daii.
Hamau mag k'ap ham k'Gsi narr haawai jooi
Pabloou hajap'ata mag deeu Cristo béeju hanamja
hamag jaaupiijim (5:1-11). Hich mag capitulo
ho nampierr jooirau hich hag hiekpaita p'aréu ja-
jawagmam (1:10; 2:19-20; 3:13; 4:13-18; 5:23).

1 Mach Pabloouta Silvano dii Timoteopa
hdba namua mag hésap p'd deepil chiram pdaar
TesalOnica p'0bor hee Cristo gaaimua maach haba
k'odk'a nam k'aanag. Mua k'ap'a chiram, chadcha
pdar Héwandam chi Haai gaai huba t'ierrk'anaa
hichab maach Por Jesucristo diijd huba nam.
Marau Héwandamagta jéeu nam, pdar hiuu wai
Sienaa hichab k'Ginaa wai siemk'Tir.

Jaga wénarraji Tesalonicapien hdor dau na

2 Maran mau warp naab mama, hed héepierr
maachdéu Héwandamag jéeuwai hirigta hiu ha-
jim ha durraajem pdar koit. 3 Mag paar hig-
wia hirig hiau hajim hanam haig hichab marau
k'iir heyaa haajem, jaga parau pdachdéu hik'atarr
hiek gaai biarjd hiekchéba warag p'idk'am Kk'Osi
p'idk'a na, maimua jdga mag maach Por Jesucristo
béejujd k'Osi na nam gaaimua chik'amnau péach
dai k'aigha haadép haawaija hichdéu paar heeg
hooj&, magam hiekja higba hdwat wénarramkTir.

Marau k'ap'a nam, pdrau chadcha dich k'apeen
k'a k'Osinaa HEwandamja k'Osi naawaita jag p'idk'a
nam. Mag gaaimuata hirig hiu hajim ha dur-
raajem pdar koit. 4 Cristo gaaimua k'odamnaan,
marau k'ap'a nam chadcha hich Hé&wandamauta
pdar jar haujim. Magtarr haawai hichdéuja
chadcha paar k'Gsi sim. 5 Marau pdar haar
Héwandam hiek jaau wénarraawai sii maachdéu
jaaum k'dchgaupai k'aba, hich Héwandam Hak'aar
hag jua t'eegau jaaupibaawai hajim; maimua
mag nam dii hichab chadcharam hiekk'a sim
maachdéuja k'ap'a naisiewai hajim. Pérau K'ap'a
nam, jaga pdar hee maar wénarraji, pdach hiu
wajap'a wénarramkTir.

6 Pdach datla maar mag wajap'a wénarram
hoobaawai, pdrau maar wénarraajemjo hawia
hichab maach POr Jesus narrarrj0 hajierram.
Hich hag gaaimua pdar p'it'urg haujierrab mama,
hich Héwandam Hak'arauta pdaar t'dar honee hapi
siewai pdrau maach peerdaajem hiekjd honee
hik'ajierram. 7 Paachdéu magtarr gaaimua
Macedoniapienau maimua Acayapienaujd t'um
chi hik'a durrarr k'aanau hiu pdar hagpierraa
wénarram hoo nam. 8 Pdar haigmuata maach
PoOr Jesucristo hiek'an sii haaidabaadém. Mag
haaidabaadém sii Macedonia durrpaijd k'aba,
ni Acaya durrpaijd k'aba, durrpierrta haaida
joisim. Mag nam daii hichab paachdéu Héwandam
hiek hik'atarrpai hogdaba hik'a namjad tumaam
k'aanau k'ak'apdo t'anam. Mag k'ak'apdd wéjom
haawai marau tag pdar jaauju haai k'aba nam.
9Marau hamachigjaaujunawe hamach garmuata
marag jaau nam, marau pdar hoon weetwai

jdga pdrau maar pdach hee baarpiji, maimua
jdga parhoobam nemta pdach héwandamk'a wai
nanaid harrjd hisegmajierra, jlrr Heéwandam
chaar chadcha hiiu siejemagpaita jéeu Wénarraag.
10 Héwandam Hiewaa Jesus meewia hiiu p'iidatarr
higt'armua deeu béeju pdrau na namja mau marag
jaau nam hichab. Magua maach Por Jesuugta hiu
hajim ha chiram, hiu hi gaaimuata Héwandamau
maach hi hagk'am hed maach gaai jua k'aaba
deeju harrja maach peerda hautarr haawai.

2

Pablo p'idag Tesalonica p'dbor hee

1 K'odamnaan, parau k'ap'a nam, maar paar
haar hudt'uurwai hiu parcha k'abajim. 2 Parau
k'ap'a nam hichab, Filipos p'obor hee naawai
horau maach k'lirchajd hiek'anaa maar dii k'aigha
haajerr; mama mag nam haba hiu Héwandamau
maar heeg hoowi maar juagja hoojim, mag
hiek p'iturg haadép'am heejd hogdaba warag
hichdéu maach peerda haaujem hiekta parag
jaaumkTir. 3 Marau maachdéu jaau wénarrarr
hiek wajap'a k'ap'a narr haawai, himeerk'awi
séuk'ajd nem jaauba, ni juau hogt'om chik'am
k'liguraagpaijd k'aba chadchata jaau wénarrajim,
4 hich Héwandamauta maar jar hauwia hichdéu
hdor peerda haaujem hiekta jaaupitarr haawai.
Maguata marau mag hi hiek jaau wénarram. Mag
jaau wénarram chan mag sii hdrag maach k'digpim
k'dchgaujd k'aba, hich Héwandamau hichdéuta
maach t'darjd Kk'ogreu jarmamjo tum K'ap'a
sierrnmua hoowaijd magta hiu siewaita mag jaau

wénarram. > Parau k'ap'a nam hichab, marau sii
maachdéu jaau wénarram hiek hik'amk'irja
chadam hiekjé pdar t'6 hiek'aba, ni sii mag
weénarramua p'atk'on haum k'échgauja k'abata
mag jaaujeejim. Marau mag ]aau weénarraajerr
Héwandamauja k'ap'a sim. 6 Marau mag sii
horau maachigta hee hamk?irjad jarba, ni péragja
maach higwia maarta t'0 hiyia habatja habajim.
7 Cristoou hich hi jaaumk'Tir maachta jar hautarr
haawai chadcha hiek t'eeg nam hawia marau paar
dii maachdéu ham haig haju haai naajim. Mama
magjd maghba sIi warag chaain daumeraamjo
naajim pdar hee. Parau hooba haajéh, jaga
haairau biarjd hich chaain chig haba jasene
p'é wai siejé. 8 Hich jagta pdarjd marau daupii
wai naabajieb; magua marau parag Héwandam
hiek jaaum k'dchag naajim. Pari mag jaau
nampaija k'aba, hag gaaimua pdar koéit maar
k'échju harr hak'iinja ya nawe k'échwia naak'am,
paar daupigau. 9 K'odamnaan, parau k'ir heyaa
nam, maar pdar hee hudt'uurwai jdga maar
k'ajeeu durrum haba p'idk'aajeeji maach bidam
hat'ee. =~ Héwandamau maach peerda haaujem
hiek pérag jaau wénarramua hedaram magwe
maar p'idk'aajeejim, heeu naspawia hdbmua k'aija
maar jdhogam K'dchgau hichta k'Gjudamja chukk'u
chirajim ham hugua.

10 Pdrau k'ap'a nam, Héwandam dau na maar
biarja k'aigha k'aba k'ajap'ata wénarraajeejim.
Magua pdar heem k'aanau ni habmuajd biarja
marag magam haba haajeejim. Maagjerr pdrau
pdach daua hoowia hichab hich Héwandamauja
k'ap'a sim. 11 K'Tir heyaa habat hichab, chi hayau

hich chaain wawiejemjo marau pdach wawinaa
paach k'Tir jdsenk'aajerr. 12 Mag wawimamua ma-
rau parag “Chadcha Héwandam dau na wénarraju
haai namjota wénarrat's” haajeejim, hichdéu durr
jAa sim gaal wénarramk'iir hichdéuta maach t'ir
Siewai.

13 Maguata maraun hich jag Héwandamag hiu
hajim ha durraajem. Marau Héwandam hiek
jaau wénarrarr pdrau htiurwai chadcha Héwandam
hiek haawaita pédrau hik'ajierram. Ja chan sii
k'ajap maach hiekpaija k'abajim; jdan Héwandam
hiek'au. Magtarr haawai hichdéuta pdar wajaug
paa harrum. 14 K'odamnaan, har pdach durr
heepai haba naajem k'aanaupai paar k'aibag
wawaag hat'ee pdar héudee hék'a naawai, Judea
durrja hagjo Héwandam hiek hik'a durrum k'aan
dai harrjota hajierram paar diija. Hamja paarjo
Jesucristo dén haawai pdar dii harrj0 hamach
durram Kk'aanaupaita ham hé&udee hék'aajeejim.
15 Hich mak'aan judionaanauta maach Por Jesus
t'Oopaijierram, warrgarwe maach jooin Héwandam
hi jaau durraajerr k'aan k'eechjerrj6. Mag hi
t'dopAiwia maarjd k'aibag wawaag hék'a namua
warag maar deeum durrag jar Weérppaiijierram.
Jak'aanau chan Héwandam dau na biarjd nem
wajap'am wauba haajem. Hamach mag nam
gaaimua ni hiwiir hdbam k'aanaujd Héwandam
hiek jaau nam higar k'aba nam. 16 Maguata
judionaan k'abam k'aanagpa maach peerdaajem
hiek jaaum hiigwaijd magja k'dchk'aba nam.
Hamach mag nam gaaimua hamachta warag
Héwandam dAi hiekk'dr pdoma naawai Héwandamau
ham gaai mas deeb k'aba deeju.

Pabloou deeu Tesalonicapien hoon mam Kk'6chag
Slerr

17 K'odamnaan, pdar haig naawia héréu
p'Obaadeeu tag marau pdar hoobaa naisijim.
Mama magam héba, marau hiiba pdar hiigjeejim.
Maguata pdar hoon mam k'Gchaaga naajim. 18 Mag
naawai wétju hék'ajim; machchajd maju hék'ajim.
Mama dosatau hidéu ma mapibajim. 19 Paadé
KTirjubat: ¢Chijd k'aanta marau hiigjem habari?
¢Chijd Kk'aan gaaimuata maar honeenaa mag
hatagjda Héwandamau nem wajap'am deebarm
hauju kTirju nam k'ai? Pdar gaaimuama; paarta
marau hiigjem. Maach PoOr Jesucristo béem
hedjad pdar gaaimuata maar honee haju. 20 Paar
gaaimuata maar honeenaa mag hatagjd maar
hiucha naisiju.

3

1Mag pdar jdga na ha k'ap ham k'6chag chiramja
pod maba haawai Atenas p'6bor hee mach happai
t'abawi 2 jlirr maach k'odam Timoteota mua
pAijim, hichab Cristo hiek jawaag Héwandamau
hichig nem mag haawai biarjd hi hichaaur
magam haba k'itaawai. Hiita mua paijim, paar
hoon mawia pdachdéu hik'a nam hiek gaai huba
naamk'lir warag pdrag jaaumk'iir, 3 maagwai jag
p'iturg haadép'am gaaimuaja ni hiwiir habja deeu
hewag mam hugua. Parau k'ap'a nam, maachin
hich jdgta Héwandamau hich gaaimua p'iturg
h&wat wénarrapim k'dsi sim. 4 Maach hipaarmua
nawejd marau pdrag, hichiita maachin hich jag
horau maach dii k'aigha nam gaaimua hokTirjugja
h&watab k'aba hawat wénarraju ha jaau naajim.

Magtarr haawai chadcha hag hee hobérjim. Maja
parau k'ap'a nam. 5> Mag paar jaga na ha k'ap ham
k'dchag chiram tag machdéu hdwatba haadeewaita
mua Timoteo piijim, jdga parau Héwandam hiek
pdachdéu hik'atarr hee wénarra ha k'ap jéeumkTir.
Mua pdéar k'Tirju chirajim, heeu dégolp doOsitau
k'aijd pdrag nem k'aigha waupibarm gaaimua
deeu k'dija hewag héréu p'Obaadeewai sii parta
maach p'idk'abarmjo haju k'irjuwia.

6 Mama ya hiu deeu Timoteo TesalOnicamua
barbaichém, pdar hoot'urwia. Hi hiek mag paar
Héwandam hiek gaai hubanaa pdach k'apeenja
hagdaujo k'dsi nam haajem. Hi hiek mag hichab
pdach garmuajd maar Kk'lir heyaanaa maar hoom
k'6chag naajem haajem, hich jdg marauja paar
hoom k'Gchag naajemjo. 7 K'odamnaan, maguata
mag p'it'urg haadép'am dai gaai machagja haadép
hab mama, maar dirrcha honee naajem, pdrau
pdachdéu hik'atarr hiek gaai hogdaba hagt'a
pédurraawai. 8 Mag maach Por Jesucristo diita paar
huba nam ha hliurwaita maachpaja warag k'firdam
huba hap'dbaadeejem. 9 Jdga hak'iin mag paar
gaaimua Héwandam na maach honee nam paar
hagpierr hirig hiu hajim habpiik'am. 19 Hedaram
magwe Héwandamag jéeu durrumua deeu hiiwaai
pdar dii k'fircha hoobark'iina ha durraajem, mag
héba naisiewai hagt'a parau k'augha namdam
jaaubarmua k'aughaawai warag huba naisimKkir.

11 Héwandam maach Hayau maach Por Jesus
diimua maar piik'iin hiu hak'am ha durraajem,
pdar hoon wétaag. 12 Mag dii hichab maach Por
Jesuugja paar koit jéeu nam, hich jadg maachdéuja

pdar k'dsi namjo pdarjd warag hagdaujo t'umaa
jirr chik'am k'a k'dsi hapimk'ir. 13 Hichdéuta
pdar t'darja haba hichigta k'lirjupinaa bAarjd pekau
chuk'uwai siepim k'0si nam maach Haai Héwandam
na, deeu hiliwaai t'um hich higar hik'a t'anam k'aan
dii bée nam hora. Hich mag maachdéu jéeu namjo
hak'iin hau hak'am keena.

4

Héwandam hoowai hiuumnem
1 K'odamnaan, maach Por Jesus hiekta maach

hiek gaai t'awi his marau parag magam hig
nam: Hich jdg maachdéu pdachig jaautarrjo,
Héwandamag pdach hiuu hoomkTir, har pdaach
namjo hich jag hagpierraata wénarrat'.

2 Maach Por Jesuu pdrag jaaupibaawai
marau pdaachig jaautarr ya pdérau K'ap'a nam.
3 Héwandamaun haba hich hat'eepaita maachig
nem wau wénarrapim K'Osi sim; ni hiwiir habja
dich héor k'abam dii k'apese haba. 4 Magju
k'dai sii hagdaujo dich haai chaar haunaa, hi
dii hagpierraanaa, haairaa haju haai nam, hi
dii dichdéu hampierr haba; 5> mag dich haai daii
pawiaja, sii hdor Héwandam k'augham k'aanjo hi
dai k'iir 10k0o k'aba, sii hi dii k'apes hajupaija
k'Tirjuba. 6 Ni hdbmuajd hoob dich k'apeen haain
wau sisid hamiet, ni magam gaaimuaja paach
K'apeen Kk'ligurmiet. Na maachdéu pdach k'Tircha
jaau narrjo, magam paran Héwandamaujd jua
k'aaba deejem, hichdéuja jag k'Ochk'aba sierraawai.
7Héwandamau maach hich hat'ee jar hautarr chan
sii parhooba pekau wau wénarramk'ir k'abajim.
Magju k'dai hichdéu k'Gsi simjo hich hat'ee nem

wajap'a wau nampai wau wénarramKk'Tirta maach
hich dénk'a haujim. 8 Magtarr haawai chamag
nem wajap'a wau namta hiseg sim wounaun chi
jaau wénarram k'aanta hisegba, hich Héwandam
hichdéu maachig hich Hak'aar deejemchata hiseg
sim, chamag maachdéu jaau wénarram hiekja hi
dén haawai.

9 Mag Héwandam hiek hik'a nam gaaimua
k'odk'a t'anam Kk'aan hap'ajd warag chik'am
k'a k'dsi hamk'lir chan mua tag pdrag biarja
jaaupiibam, hich Héwandamauchata ya pdar mag
k'dsi wénarraa Kk'augpi siewai. 10 Macedonia
durram Kk'aan hiu pdar t'um hagdaujo chik'am
k'a k'Gsi wénarraajem chadcha; magam héba
mama marau waragta jlrr hagdaujo dich k'apeen
daupii habat hanam. 11 K'Ginaa wénarrajuuta
hék'anaa nem hinagdam wauju haai nam k'ai, hag
gaaipaita naisit. Pdach juadamaucha p'idk'abat,
nawe maachdéu paachig jaaujemjo. 12 Maagwai
biturgam k'aan Héwandam hiek hik'aba nam
k'aanauja pdach mag hoowai, paar héugar k'aigha
hiek'abaju; mag nam daii hichab pdach mag
p'idk'aawai pdachdéu nem hig nam hat'eeja paar
haugchébaju.

Maach Por Jesucristo béeju Pabloou jaautarr

13 K'odamnaan, sii Héwandam hiek hik'aba
haajem K'sanjo paach hok1Tirjuu _hapimaaugau,
marau pdrag jaaum hig nam, jaga haajé mag

maach Héwandam hiek hik'a nam k'aan meewai.
14 Maadéu k'ap'a nam Jesus meewia deeu hiiu

p'iidatarr.  Magtarr haawai t'draucha hi hiek
hik'a nam hoétarr k'aanjd deeu hich Héwandamau

p'iriutk'a hauwia hich Jesus pierrum daii béejuja
chadcha k'ap'a haju haai nam.

15 Magua maach Por Jesus hiekta maach hiek
gaal t'awi pdrag k'ap hamk'lir marau mag nam:
Maach Por Jesus béem hed maach hagt'a chi hiiu

durrum k'aan chan maach na K'échtarr k'aan na
hi k'Tirp'ee pos haimabaju, maach nawe k'échtarr

k'aanta nacha p'iidatk'aju haawai. 16 Maach Por
Jestus hich béem hedan hichta nem hiek t'eeg
béeju, HEwandam trompeta tée habarm daii Arcan-
gelau hi pierrum jaauwai hda habarm hee. Mag
higt'armua pierrwai Cristo hiek hik'a nam mee-
tarr k'aanta nacha hiiu p'iidatk'aju; 17 maimuata
maach hagt'a chi hiiu durrum k'aan sii higt'aa
hedja baug hee dégolp jiirk'a hat'amjo hawi mag
chi maach nawe meetarr k'aanpa hich mag hi dii
haba naisiju. 18 Mag hi dii hdba naaimaju haawai
magam hiek hig hiyia namuata warag hagdaujo
pdach k'apeen k'lir honee hapibat.

)

1 K'odamnaan, mama jaagwaita mag maach p'é
hawaan béeju hed chan mua parag jaaupiibam.
2 Ya pdarau k'ap'a nam, maach Por Jesus béem
hedan, sii nem jigk'aajemta hedaar dégdlp nem
jigk'abaichémjota barchéju. 3 Maguata chi hik'aba
nam k'aanau, “Hisin chad maach k'ajap'a k'Ginaa
hap'6baadébma” hanam hee, dégdlp ham hoju hed
barchéju, sii k'ajap chaai hawaag dégolp haai chaai
machk'abaadémjo. Magbarm hed chi t'abagk'a
naisim k'aan chan ni habjd Hé&wandam jua heemua
peerdabam. 4 K'odamnaan, pari paar hagt'a war-
ramjo sii k'ichag heeta k'aba nam, mag maach

Por béem hedja hok'opp'a nam hoocheeg. > Ya
pdran tumwe hararag heem Kk'aanau; ya paar

hasdawam k'aank'a t'anaabahab. Maach chan
hedaram k'aan k'aba ni Kk'ichag heem Kk'aanja

k'abam. 6 Magua warm Kk'aanjoé sii parhooba
dichdéu nem waumpierr wau wénarraju k'aba
nam; magju k'dai wajap'ata k'lir k'aug naaju
haai nam hi béewaim hat'ee, sii por hee nag wai
namjo hok'op'a k'aba. 7 Maadéu k'ap'a nam,
horan hedaar paawaita k'didatk'aajem, maimua
k'éumamuata dotarr k'ai, hedaar paawaita hichab
k'éch t'anaajem. 8 Pari maachin hasdawam Kk'aan
haawai donnaanjo parhoob nem wauju k'aba
nam. Maachin Héwandam hiek maachdéu hogdaba
hik'a namta warag k'osi hik'anaa, Jesucristoou
maach peerda hawaan béejuuta hich mag k'ir
heyaa wai wénarraju haai nam. 9 Héwandamau
maach jar haauwai chan deeu hésie maach gaai
jua k'aaba hichdéu hampierr haagta maach jar
haubajim. Hirua maach jar hautarran, maach Por
Jesucristo gaaimua hiu peerda wénarramk'irta
maach jar haujim. 10 Hichta maach kdéit hadaraa
hich t'Gopijim, magharm gaaimua deeu hich béewai
hagt'a hiiu durrum hoobaicheewai, wa meewi
naawia k'd@ija, hichab hich dii wénarramk'iir hich
dii harraag. 11 Mag hi dii hdba naaimaju haawai
hich jag pdach namj6é pdach k'apeen Kk'lir honee
hapinaa Héwandam hiek jaau namuaja hagdaujo
chik'am huba hapijuuta hék'abat.

12 K'odamnaan, marau pdrag jaaum hig naman
hichab, har péach hee chi pdrnaan Héwandam hiek
jaaunaa pdach wawiejem k'aan chan hoob péarau
sii hamag hoobamj6 hamiet hanamau, hamag

p'agmaaugau. 13Magam gaai p'idk'a durrum paar
wajap'a ham daupiinaa ham k'a k'osi habat. Mag-
naa pdach wir haigpaija k'dinaa naajeet.

14 K'odamnaan, har jag p'idk'amap'a sisidam
k'aanagjd hik'aaba meeurrau siubat p'idk'amkir.
K'a honeg chuk'u nam k'aanja k'lir honee hapinaa
biar habarm gaaimua pekau hee burrj6joo nam
k'aan juagja hoobat. Pari mag nem jaauwaija
k'ajap'a hit'tu habat ham dai.

15 Chik'amnau pdach daii k'aigha haawai hoob
hich hagjo haju hawia ham daii k'aigha hamiet.
Magju k'dai pdach nem waaupierr nem wajap'a
waujuuta hék'abat, pdach wir haigpai maimua
t'umaam K'aan dii hawiaja hich hagjo.

16 Hed héepierr hich mag honee habat. 17 Hed
héepierr Hewandamagta jéeub k'aba jéeubat. 18 Mag
jéeu namua nem t'umaam paar hirig hiu hajim
habat. P&ar Jesucristo dénk'a naawai magta hirua
hapim k'si sim pérag hich dai.

19 Héwandam Hak'arau pdach k'apeenag nem
waupiewai hidéu waupibat, hoob magam wau-
miet haba. 20 Héwandamau k'irjug deewia pdach
hee hi hiek jaau nam k'aanau nem jaauwai, hoob
sii hiirbamjoo hamiet. 21 Hamau jaau nam t'um
wajap'a hiirnaa chi wajap'ampai pOr hee hat'at.
22 Nem wau namua maach pekau paarpapiejem
nem warre t'um hisegbapuxit.

23 Héwandam hichdéu hdor k'dinaa hapiejemuata
pdarwajap'a pekau chuk'uwaisiek'iinhiu hak'am.
Magua pdar kdit H8wandamag jéeu chiram, paar
hak'aar, pdar mor maach chi hiram cha maach
hiyia nampa t'umaa wajap'a t'anamta maach Por

Jesucristoou hich béewai hooch&mk'Tir. 24 Hich chi
pdar jar hautarrau chan hich hiek'abarm biarja
séuk'aba sierram. Hi mag sierraawai hichdéu mag
habarmja chadcha sierram.

Pablo salud hdbmiecharam
25 K'odamnaan, maar kditja hichab Héwandamag

jéeubat. 26 Maach k'odnaan t'umaam Kk'aanag
ma salud deebat. 27 Maach Por Jesuu marag
jaaupi siewai hi hiekta mua mach hiek gaai
t'awi hésap gaai mag p'd deepii chiram. Mag
mua p'a deepii chiram Héwandam gaaimua t'um
maach k'odk'a nam k'aan jaigdaar t'Arbat, hamach
jagaucha htirmkTir.

28 Maach Por Jesucristoogta pdar koit jéeu chi-
raajem, hichdéuta pdrau nemdam hig nam t'umaa
dedee hamKkTir,

Magdampai hajim parag jaaupiim hig chirarr.
Hayoo keena,

Pablo

